
Kuba i Filip w jedny stoli wili 

Jo się nazywom Sztefka, ale wszyscy wołają na mie Podzimka, bo pieod minut na miejscu 

nie usiedza, wszyndzie mie połno i lica mom sztyjc czerwone jak ta podzimka. Mieszkom 

w Radzionkowie z mamom, tatom i ujkiem Zefkiem, bratym moi mamy, co się nie 

łożynioł i bez to mieszko z nami.  Łon robioł na grubie.  Dziś jest juz na pynzyji,  ale wcale 

jesce stary  nie jest. Gro ze mną w bala, biere mie na ryby, a casem przewiezie na 

mopliku. 

Nasze najlepsze kamraty to pies Kuba i kot Filip. 

Filipa ujek Zefek znod na łogrodku, zasmarkanego i cornego jak świynto ziemia. Zrobioło 

mu się go żol i juz łostoł. Kuby przynios łod swojego kamrata. Mioł to byd pies rasowy i 

bardzo mondry. Jak uros, to wyszło na to, że ta rasa chyba dopiyro łod niego się zacyno, 

ale gupi nie jes. 

Ten Kuba i Filip - nie mocie pojyocio, jakie to som dwa gizdy! 

Filip umie łotworzid kożde drzwi. Wskakuje na klamka, wiyso się na ni i wypusco Kuby, 

ftory zaro zabiero się za przesodzanie kwiotkow w łogrodku abo kopanie szamba, jakby 

nie wiedzioł, że jedne juz momy. 

Ale nojlepi boło we piyrszo zima na kolendzie. 

Psa i kota my zawarli, bo po kolendzie szoł farorz.  Ale tyn gizd Filip łotworzoł Kubie 

drzwi z izby na wiyrchu  prawie jak farorz włazioł z sieni do antryja. Ujekowi skocoła 

adrenalina, jak wtedy, kej sie na grubie poloło, a łon ratowoł swoich kamratow.  Chycioł 

Kuby juz prawie za plecami farorza i wczas go drapko do lauby. Nie doł pozor, że Filip tyz 

tam wpod. Teroz - pogrozioł mu palcem - bydzies sam siedzioł i nic już nie wynokwis. 

Z drugi strony sieni tyz idzie wylyź na plac i kolynda zawsze tamtyndy wypuscomy, bo 

bez plac jest bliży do somsiada. 

Ale pech chcioł,  że farorz łostawieli w laubie copka. Musieli wylyź jak  prziszli. Jak my 

łotworzyli drzwi do lauby, to tam juz Kuba z Filipym bomblym z ty copki fuzbal grali. A że 

musieli go wprzodzi urwad, to juz i copka, i bombel były trocha zmamlane. Ujek Zefek się 

mało z gaoby nie spoloł. Żol mi go boło i chciałach mu jakoś pomoż i aby tyn bombel tym 

gizdom wziood. Ale Kuba nie chcioł puścid, a jak w koocu puścioł, to  już ino były same 

szczympy. 

Farorz machli rynkom, że przeca taki copki nie łoblekom. Kozali se dad nylonowy nec. 

Wciśli do niego zmamlano copka, pedzieli z Panym Bogiem i poszli. Od tego casu jesce u 

nos na kolyndzie nie byli. 

Takie to som te nasze dwa kamraty na sztyrech łapach, ale co by tam nie wynokwiyli i 

tak im przajymy i łoni nom chyba tyz. 

Ewa Biskup 


